
ᐃᖅᑲᓇᐃᔮᒃᓴᓄᑦ ᐊᔪᐃᓐᓈᕆᓃᑦ 

 

ᐱᔾᔪᑖ 

 

1. ᑖᓐᓇ ᑎᓕᐅᕆᔾᔪᑎ ᓇᓗᓇᐃᔭᐃᓯᒪᔪᖅ ᐃᖅᑲᓇᐃᔮᒃᓴᓄᑦ ᐊᔪᐃᓐᓈᕆᓂᖕᓂᑦ ᐊᑐᐃᓐᓇᐅᔪᑦ ᓂᕈᐊᖅᑕᐅᙱᑦᑐᓄᑦ 

ᐱᓇᔪᒃᓯᒪᔪᕕᓂᖕᓄᑦ ᐃᖅᑲᓇᐃᔮᒃᓴᓂᑦ.  

 

ᑐᕌᖓᓂᖓ 

 

2. ᑖᓐᓇ ᑎᓕᐅᕆᔾᔪᑎ ᑐᕌᖓᔪᖅ ᐃᓄᖕᓄᑦ ᐊᔪᐃᓐᓈᕆᔪᓐᓇᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑎᒃᑯᐊᖅᑕᐅᔪᒥᑦ 

ᑲᑎᑕᐅᓯᒪᔪᓂᒃᓘᓐᓃᑦ ᐱᔪᓐᓇᖅᑐᓂᑦ ᐊᑎᖕᓂᑦ ᒪᓕᒃᖢᑎᒃ ᐃᖅᑲᓇᐃᔮᒃᓴᖅᑖᖅᑐᓕᕆᓂᖕᒧᑦ ᕿᒥᕐᕈᓃᑦ 

ᐊᔪᐃᓐᓈᕆᓂᖕᒧᑦᓗ ᒪᓕᒋᐊᓕᖕᓂᑦ: 

a) ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᑦ ᓂᕈᐊᖅᑕᐅᓚᐅᙱᑦᑐᖅ ᐃᖅᑲᓇᐃᔮᒃᓴᒧᑦ. 

b) ᓄᓇᑖᖃᑕᐅᓯᒪᔪᑦ  ᑖᒃᑯᑎᒎᓇᖅ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᓂᑦ ᓂᕈᐊᖅᑕᐅᓚᐅᙱᑦᑐᖅ 

ᐃᖅᑲᓇᐃᔮᒃᓴᒧᑦ.  

3. ᑖᓐᓇ ᑎᓕᐅᕆᔾᔪᑎ ᐊᑐᙱᑦᑐᖅ ᐃᓚᒋᔭᐅᔪᓄᑦ ᓄᓇᕗᒻᒥᑦ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᔪᐃᓐᓈᕆᐊᕈᓐᓇᙱᒻᒪᑕ ᒪᓕᒋᐊᓕᒃᑎᒍᑦ. 

 

ᑐᑭᖏᑦ 

 

4. ᑲᑐᔾᔨᖃᑎᒌᖑᓯᒪᔪᓄᑦ ᐃᖅᑲᓇᐃᔭᖅᑐᓕᕆᓂᖕᒧᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᕗᑦ 

ᓴᖅᑭᑕᐅᓯᒪᓪᓗᑎᒃ ᑐᓵᖃᑦᑕᖕᓂᐊᕐᓗᑎᑦ ᐊᔪᐃᓐᓈᕈᑎᓂᑦ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᖑᓯᒪᔪᓄᑦ 

ᐃᖅᑲᓇᐃᔮᓄᑦ.  ᑲᑎᒪᔨᕋᓛᑦ ᐅᑯᓂᖓ ᐃᓚᓖᑦ ᓄᓇᕗᒻᒥᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᒃᑯᖏᑦᑕ 

ᐊᖓᔪᖅᑳᖓᓂᑦ ᑎᓕᓯᒪᔭᐅᓯᒪᔪᒥᓪᓘᓐᓃᑦ, ᒥᓂᔅᑕᐅᑉ ᑐᒡᓕᖓ ᑲᒪᒋᔭᓕᒃ  ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ 

ᐱᖁᔭᓂᑦ ᑎᓕᓯᒪᔭᐅᓯᒪᔪᒥᒡᓘᓐᓃᑦ, ᐊᑕᐅᓯᖕᒥᓪᓗ ᐊᖏᖃᑎᒋᔭᐅᓯᒪᔪᒥᑦ ᑭᓇᑐᐃᓐᓇᒥᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᐅᓂᐊᖅᑐᑦ. 

5. ᑲᑐᔾᔨᖃᑎᒌᖑᙱᑦᑐᑦ ᐃᖅᑲᓇᐃᔭᖅᑐᓕᕆᓂᖕᒧᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᕗᑦ 

ᓴᖅᑭᑕᐅᓯᒪᓪᓗᑎᒃ ᑐᓵᖃᑦᑕᖕᓂᐊᕐᓗᑎᒃ ᐊᔪᐃᓐᓈᕈᑎᓂᒃ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᖑᖃᑕᐅᙱᑦᑐᓄᑦ 

ᐃᖅᑲᓇᐃᔮᓄᑦ.  ᑲᑎᒪᔨᕋᓛᖑᒧᑦ ᒥᓂᔅᑕᐅᑉ ᑐᒡᓕᖓ ᑲᒪᒋᔭᓕᒃ ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᓂᑦ 

ᑎᓕᓯᒪᔭᐅᓯᒪᔪᒥᒡᓘᓐᓃᑦ ᒪᕐᕉᖕᓂᒃᓗ ᒥᓂᔅᑕᐅᑉ ᑐᒡᓕᐊᑕ ᐊᖏᖅᓯᒪᔪᓂᑦ ᐊᑎᖕᓂᑦ, ᐊᑕᐅᓯᖅ 

ᑎᒃᑯᐊᖅᑕᐅᓯᒪᓪᓗᓂ ᑲᑎᒪᔨᕋᓛᑦ ᐃᒃᓯᕙᐅᑖᓄᑦ. 

6. ᐊᔪᐃᓐᓈᕆᔨ ᐱᔪᓐᓇᖅᑐᖅ ᐃᓄᒃ ᐊᔪᐃᓐᓈᕈᑎᒥᑦ ᑎᑎᕋᖅᑐᖅ ᒪᓕᒋᐊᓕᒃᑎᒍᑦ. 

7. ᐱᓇᔪᒃᑐᖅ ᐃᓄᒃ ᐱᓇᔪᒃᓯᒪᔪᖅ ᐃᖅᑲᓇᐃᔮᒃᓴᒧᑦ. 

 

8. ᑎᒃᑯᐊᖅᑕᐅᔪᒪᔪᖅ ᐃᓄᒃ ᐅᓄᓛᓂᑦ ᓇᐃᓴᐅᓯᖅᓯᒪᔪᖅ ᐃᖅᑲᓇᐃᔮᒃᓴᒧᑦ ᒪᓂᒪᔭᐅᓪᓗᓂᓗ ᐃᖅᑲᓇᐃᔮᖅ 

ᑖᑉᓱᒧᖓ. 

9. ᕿᒥᕐᕈᔩᑦ ᐃᓅᕗᐃᑦ ᖃᓄᖅᑑᕆᓲᑦ ᐱᖓᓲᒐᔪᒃᖢᑎᒃᖢ ᐃᓚᒋᔭᐅᔪᓂᑦ ᑭᓯᐊᓂ ᐃᓚᖃᕆᐊᓖᑦ ᐃᖅᑲᓇᐃᔮᒃᓴᐅᑉ 

ᐊᖓᔪᖅᑳᕆᓇᔭᖅᑕᖓᓂᑦ (ᑭᖑᕝᕕᐅᑎᓯᒪᔪᒥᒃᓘᓐᓃᑦ) ᐃᖅᑲᓇᐃᔭᖅᑐᓕᕆᓂᖕᓄᓪᓗ ᖃᐅᔨᒪᔨᑕᖕᒥᑦ ᑲᒪᒋᔭᓕᒃ 

ᐃᖅᑲᓇᐃᔮᒃᓴᒥᑦ.  

10. ᒥᓂᔅᑕᐅᑉ ᑐᒡᓕᐊᑕ ᐊᖏᖅᓯᒪᔪᖏᑦ ᐊᑏᑦ ᐱᔾᔪᑎᖃᖅᐳᑦ ᐊᑎᖕᓂᑦ ᐊᔪᙱᑦᑐᓂᑦ ᐃᓄᖕᓂᑦ ᒪᓕᒃᖢᒍ 

ᐃᖅᑲᓇᐃᔮᒃᓴᖅᑖᖅᑐᓕᕆᓂᖕᒧᑦ ᕿᒥᕐᕈᓃᑦ ᐊᔪᐃᓐᓈᕆᓂᖕᒧᑦᓗ ᒪᓕᒋᐊᓕᑦ, s. 3(1)(b) 

ᑲᑐᔾᔨᖃᑎᒌᓕᐊᖑᓯᒪᙱᑦᑐᓄᑦ ᐃᖅᑲᓇᐃᔮᒃᓴᓄᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᖑᖃᑕᐅᔪᓐᓇᖅᑐᓂᑦ. 

ᐱᕕᖃᖕᓃᑦ 

 

11. ᐊᔪᐃᓐᓈᕆᔨ ᐅᑯᓄᖓ ᑎᒃᑯᐊᖅᑕᐅᓯᒪᔪᓄᑦ ᐊᔪᐃᓐᓈᕆᔪᓐᓇᙱᓚᖅ: 

a) ᓇᓗᓇᐃᔭᖅᓯᒪᔪᒥᑦ ᓇᓗᓇᐃᔭᖅᑕᐅᒃᑲᓐᓂᕐᓗᒥᑦ ᐃᖅᑲᓇᐃᔮᒧᑦ ᓴᖅᑭᔮᖅᑐᒧᑦ; 

b) ᐋᓐᓂᐊᒧᑦ ᑎᒃᑯᐊᖅᑕᐅᓯᒪᔪᒧᑦ ᑖᓐᓇᓗ ᑎᒃᑯᐊᖅᑕᐅᔾᔪᑖ ᖁᕝᕙᕆᐊᕈᑕᐅᓇᓂ; 

c) ᑎᒃᑯᐊᖅᑕᐅᔪᒥᑦ ᐊᑎᖕᓂᑦ ᐱᔪᓐᓇᖅᑐᓂᑦ ᒪᓕᒃᖢᑎᒃ ᑎᑎᕋᖅᓯᒪᔪᒥᑦ ᐊᑖᓂ 11 ᐅᑯᓇᓂ 

ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᓂᑦ ; 

d) ᑎᒃᑯᐊᖅᑕᐅᔪᓂᑦ ᓴᖅᑭᔮᖅᑎᑕᐅᓚᐅᕋᓂ ᒪᓕᒃᖢᑎᒃ ᑎᑎᕋᖅᓯᒪᔪᒥᑦ ᐊᑖᓂ 12 ᐅᑯᓇᓂ 

ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᓂᑦ ; 

e) ᑎᒃᑯᐊᖅᑕᐅᔪᒥᑦ ᐃᓕᓐᓂᐊᕐᐸᓪᓕᐊᓗᓂ ᐃᖅᑲᓇᐃᔮᒧᑦ ᐃᖅᑲᓇᐃᔮᒧᓪᓘᓐᓃᑦ ᐃᓕᓐᓂᕌᓂᒃᑯᓂ 

ᐃᓕᓐᓂᐊᕐᐸᓪᓕᐊᓗᓂ ᐃᖅᑲᓇᐃᔮᒥᑦ ᐊᓯᐊᓄᓪᓘᓐᓃᑦ ᒐᕙᒪᒃᑯᓐᓂᑦ ᐃᓕᓐᓂᐊᒐᒃᓴᓄᑦ ᐱᓕᕆᐊᓂᑦ; 

f) ᐊᒃᐸᕆᐊᖅᑕᒧᑦ ᒪᓕᒃᑕᐅᓪᓗᓂ ᑎᑎᕋᖅᑕᐅᓯᒪᒃᑲᓐᓂᖅᑐᒥᑦ 22(1)(c) ᐅᑯᓇᓂ ᑭᒃᑯᑐᐃᓐᓇᖕᓄᑦ 

ᐱᔨᑦᑎᕋᖕᓂᖕᒧᑦ ᐱᖁᔭᓂᑦ ; 

g) ᐅᑎᖅᑎᓪᓗᒍ ᐃᖅᑲᓇᐃᔭᖅᑎ ᓄᖅᑲᖓᓚᐅᑲᖅᖢᓂ ᒪᓕᒃᖢᓂ ᑎᑎᕋᖅᑕᐅᓯᒪᒃᑲᓐᓂᖅᑐᒥᑦ 29(2) 

ᐅᑯᓇᓂ ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᓂᑦ ; ᐅᕝᕙᓘᓐᓃᑦ 

h) ᐃᓕᓴᐃᔨᒧᑦ ᓇᓗᓇᐃᔭᖅᓯᒪᔪᒥᑦ ᑎᑎᖃᖅᑕᐅᓯᒪᒃᑲᓐᓂᖅᑐᒥᑦ 55(1) ᐅᑯᓇᓂ ᑭᒃᑯᑐᐃᓐᓇᖕᓄᑦ 

ᐱᔨᑦᑎᕋᖕᓂᖕᒧᑦ ᐱᖁᔭᓂᑦ . 

12. ᐊᔪᐃᓐᓈᕆᔭᖅ ᐃᖅᑲᓇᐃᔭᖅᑎᐅᓂᖕᒧᑦ ᑎᒃᑯᐊᖅᑕᒥᑦ ᐅᕝᕙᓘᓐᓃᑦ ᐱᔪᓐᓇᖅᑐᓂᑦ ᐊᑎᖕᓂᑦ ᓇᒃᓯᐅᑎᔭᐅᔭᕆᐊᓖᑦ 

ᒥᓂᔅᑕᐅᑉ ᑐᒡᓕᐊᓄᑦ ᑲᒪᒋᔭᓕᖕᒧᑦ ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᓂᑦ ᐅᐸᒡᓗᓂ 

ᐃᕐᖐᓐᓇᒃᑰᕈᑎᒃᑯᓪᓘᓐᓃᑦ ᑐᕌᕈᑖᓄᑦ ᐊᑕᔪᖅ ᐅᐃᒍᐊᕈᓯᖕᒥᑦ A−ᒥᑦ ᕿᐱᓗᒃᑕᐅᓂᖕᒧᓪᓗ ᑎᑎᖅᑲᒥᑦ. 

13. ᐊᔪᐃᓐᓈᕆᔨ ᐊᔪᐃᓐᓈᕆᔪᓐᓇᙱᑐᐃᓐᓇᕆᐊᓕᒃ ᑖᓐᓇ ᑎᑎᕋᖅᓯᒪᒍᓂ ᐅᓐᓂᕐᓗᖕᓂᖕᒥᑦ ᑎᒃᑯᐊᖅᑕᐅᔪᒥᑦ 

ᒪᓕᒃᓗᓂ ᒪᓕᒋᐊᓕᖕᓂᑦ ᐃᖅᑲᓇᐃᔭᖅᑎᓪᓗᓘᓐᓃᑦ ᐊᖏᕈᑎᖏᓐᓂᑦ. 

14. ᐊᔪᐃᓐᓈᕆᔭᖅ ᑎᑎᕋᖅᑕᐅᓯᒪᔭᕆᐊᓖᑦ ᑎᑎᕋᕐᕕᒃᓴᑎᒍᑦ ᐊᑕᔪᖅ ᐅᐃᒍᐊᕈᓯᖕᒥᑦ B−ᒥᑦ.  

15. ᐊᔪᐃᓐᓈᕆᔭᖅ ᕿᒥᕐᕈᔭᐅᓂᐊᕐᓗᓂ, ᐊᔪᐃᓐᓈᕈᑎ ᐱᔭᐅᓯᒪᔭᕆᐊᓕᒃ ᒥᓂᔅᑕᐅᑉ ᑐᒡᓕᐊᓄᑦ ᑲᒪᒋᔭᓕᒃ 

ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᓂᑦ ᑎᑎᕋᕐᕕᐊᓄᑦ ᑎᑎᕋᖅᓯᒪᔪᒥᑦ ᐊᑕᔪᒧᑦ ᐅᐃᒍᐊᕈᓯᖕᒥᑦ A−ᒥᑦ 

ᐅᓪᓗᓂᑦ ᒪᓕᒃᓗᓂ ᖃᓄᕐᓗ ᐊᔪᐃᓐᓈᕆᔪ ᑐᓴᖅᑎᑕᐅᓚᐅᖕᓂᖓᓂ ᓂᕈᐊᖅᑕᐅᙱᓐᓂᖓᓂᑦ: 

a) ᓂᕈᐊᒐᒃᓴᐅᓚᐅᖅᑐᖅ ᑐᓴᖅᑎᑕᐅᒍᓂ ᓂᕈᐊᖅᑕᐅᙱᓐᓂᖓᓂᑦ ᐅᐸᒃᑕᐅᓗᓂ ᐅᖄᓚᐅᑎᒃᑯᓪᓘᓐᓃᑦ, 

ᐊᔪᐃᓐᓈᕆᒋᐊᕈᑎᒃ ᐱᔭᐅᔭᕆᐊᓕᒃ ᐅᓪᓗᑦ ᑎᓴᒪᑦ ᐃᓗᐊᓂᑦ ᑐᓴᖅᑎᑕᐅᓚᐅᖅᑎᓪᓗᒍ ᐅᓪᓗᐊᓂᑦ; 

b) ᓂᕈᐊᒐᒃᓴᐅᓚᐅᖅᑐᖅ ᑐᓴᖅᑎᑕᐅᒍᓂ ᓂᕈᐊᖅᑕᐅᙱᓐᓂᖓᓂᑦby ᐃᕐᖐᓐᓇᒃᑰᕈᑖ, ᐊᔪᐃᓐᓈᕆᔾᔪᑎ 

ᐱᔭᐅᓯᒪᔭᕆᐊᓕᒃ ᐅᓪᓗᑦ ᖁᓕᑦ ᐃᓗᐊᓂᑦ ᑐᓴᖅᑎᑕᐅᓚᐅᖅᑎᓪᓗᒍ ᐅᓪᓗᐊᓂᑦ; ᐅᕝᕙᓘᓐᓃᑦ 

c) ᓂᕈᐊᒐᒃᓴᐅᓚᐅᖅᑐᖅ ᑐᓴᖅᑎᑕᐅᒍᓂ ᓂᕈᐊᖅᑕᐅᙱᓐᓂᖓᓂᑦ ᑎᑎᖅᑲᑯᕕᒃᑎᒍᑦ, ᐊᔪᐃᓐᓈᕆᔾᔪᑎ 

ᐱᔭᐅᓯᒪᔭᕆᐊᓕᒃ ᐅᓪᓗ 14 ᐃᓗᐊᓂᑦ ᑐᓴᖅᑎᑕᐅᓚᐅᖅᑎᓪᓗᒍ ᐅᓪᓗᐊᓂᑦ. 

16. ᑖᓐᓇ ᐊᔪᐃᓐᓈᕆᔭᖅ ᐱᔭᐅᓚᐅᖅᑎᓪᓗᒍ ᓇᓗᓇᐃᖅᑕᐅᓗᓂᓗ ᐱᔪᓐᓇᕐᓗᒋᑦ ᑎᑎᕋᕐᕕᒋᔭᒥᑦ, ᑎᒃᑯᐊᖅᑕᐅᔪᒪᔪᖅ 

ᑐᓴᖅᑎᑕᐅᓗᓂ ᐅᖃᐅᓯᒃᑯᑦ ᐃᖅᑲᓇᐃᔮᖅᑖᖅᑎᑕᐅᓂᖓ ᓄᖅᑲᖔᓚᐅᑲᒋᐊᖃᖕᓂᖓᓂ ᖃᓄᐃᓕᔭᐅᓚᐅᖅᑎᓪᓗᒍ 

ᐊᔪᐃᓐᓈᕈᑕᐅᓇᓱᐊᖅᑐᖅ.  

17. ᐱᔭᐅᓚᐅᖅᑎᓪᓗᒍ ᐊᔪᐃᓐᓈᕆᔭᖅ ᑎᒃᑯᐊᖅᑕᐅᔪᒧᑦ ᐃᓚᒋᔭᐅᔪᒧᑦ ᑲᑐᔾᔨᖃᑎᒌᓄᑦ, ᐃᓚᒋᔭᐅᔪᑦ ᑲᑐᔾᔨᖃᑎᒌᓂᑦ 

ᐃᖅᑲᓇᐃᔮᓄᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᖏᑦ ᑐᓴᖅᑎᑕᐅᑲᐅᑎᒋᓂᐊᖅᑐᑦ ᐅᑯᓂᖓᓗ ᑐᓴᖅᑎᑕᐅᓗᑎᒃ: 

a) ᐊᔪᐃᓐᓈᕆᔫᑉ ᐊᑎᖓ; 

b) ᐃᖅᑲᓇᐃᔮᒃᓴᐅᑉ ᓇᐃᓴᐅᑖ, ᐱᓕᕝᕕᐊᓂᑦ, ᐊᕕᒃᑐᖅᓯᒪᔪᒥᑦ, ᐃᖅᑲᓇᐃᔮᒃᓴᐅᑉ ᓇᐃᓴᐅᑖ; ᐊᒻᒪᓗ 

c) ᐊᑎᖓᓗ ᓂᕈᐊᖅᑕᐅᔫᑉ. 

18. ᐱᔭᐅᓚᐅᖅᑎᓪᓗᒍ ᐊᔪᐃᓐᓈᕆᔭᖅ ᑎᒃᑯᐊᖅᑕᐅᔪᒧᑦ ᐃᓚᒋᔭᐅᙱᑦᑐᒧᑦ ᑲᑐᔾᔨᖃᑎᒌᓄᑦ, ᐃᓚᒋᔭᐅᔪᑦ ᒥᓂᔅᑕᐅᑉ 

ᑐᒡᓕᐊᑕ ᐊᖏᖅᑕᐅᓯᒪᔪᓂᑦ ᐊᑎᖕᓂᑦ ᑐᓴᖅᑎᑕᐅᓂᐊᖅᐳᑦ ᐃᓚᒋᔭᐅᙱᑦᑐᕐᓗ ᐃᖅᑲᓇᐃᔮᒃᓴᓄᑦ 

ᐊᔪᐃᓐᓈᕆᔪᓄᑦ ᑲᑎᒪᔨᕋᓛᑦ ᓴᖅᑭᑕᐅᓂᐊᖅᐳᑦ ᑐᓵᓛᕐᓗᑎᒃ ᐊᔪᐃᓐᓈᕈᑕᐅᔪᒥᑦ.  ᑲᑎᒪᔨᕋᓛᖑᔪᑦ 

ᑐᓴᖅᑎᑕᐅᓂᐊᖅᑐᑦ ᑎᑎᕋᖅᓯᒪᔪᒥᑦ 17−ᒥᑦ. 

19. ᑐᓵᕝᕕᒃᓴᖏᑦᑕ ᐅᓪᓗᖏᑦ, ᖃᔅᓯᒧᐊᖅᐸᑦ ᓇᒦᓐᓇᔭᖕᓂᖏᓪᓗᑦ ᐊᔪᐃᓐᓈᕈᑎᓄᑦ ᐋᖅᑭᒃᑕᐅᓲᖑᕗᑦ 

ᐅᖃᖃᑎᖃᖕᓂᒃᑯᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᖏᑦᑎᒍᑦ.  ᐊᔪᐃᓐᓈᕆᔨ ᐅᐸᖕᓂᐊᖕᓂᕋᖅᓯᒪᔪᖅ 

ᑐᓵᔭᐅᔭᖅᑐᕐᓗᑎ ᑐᓴᖅᑎᑕᐅᓂᐊᖅᐳᖅ ᐅᓪᓗᖓᓂ, ᖃᔅᓯᒧᐊᖅᐸᑦ ᓇᒥᓪᓗ ᑐᓵᓇᔭᖕᒪᖔᖏᓐᓂᑦ. 

 

20. ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑎᑖᖕᓂᖕᒧᑦ ᐃᖅᑲᓇᐃᔭᖅᑎᓄᓪᓗ ᑐᑭᒧᐊᒃᑎᑦᑎᔨᓘᓐᓃ% ᐊᕕᒃᑐᖅᓯᒪᔪᓄᑦ 

ᐊᐅᓚᑦᑎᔨᓄᑦ ᑐᓴᖅᑎᑦᑎᓂᐊᖅᐳᑦ ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᖕᓄᑦ ᐊᔪᐃᓐᓈᕆᔪᒧᓪᓗ ᑎᑦᑎᖅᑲᑎᒍᑦ 

ᐃᖅᑲᓇᔮᓄᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᓂᑦ ᖃᓄᐃᓕᔭᓂᑦ.  ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᖓᑦ 

ᑐᓴᖅᑎᑦᑎᓂᐊᖅᐳᑦ ᑎᓕᔭᐅᔪᒪᔪᒥᑦ ᖃᓄᐃᓕᔭᐅᔪᓂᑦ ᖃᓄᐃᓕᐅᖁᔭᓂᒃᓗ ᐱᓕᕆᐊᒃᓴᓂᑦ. 

 

21. ᐃᖅᑲᓇᐃᔮᒃᓴᓄᑦ ᐊᔪᐃᓐᓈᕆᔪᓄᑦ ᑲᑎᒪᔨᕋᓛᑦ ᐊᑕᐅᓯᖕᒥᑦ ᓇᓕᐊᑐᐃᓐᓇᖕᓂᓪᓗ ᐊᑐᕈᓐᓇᖅᑐᑦ 

ᖃᓄᐃᓕᔾᔪᑎᒃᓴᓂᑦ: 

a) ᐊᑐᕈᓐᓃᖅᑎᑕᐅᓗᓂ ᑎᒃᑯᐊᖅᓯᔾᔪᑎ ᓄᑖᒥᒃᓗ ᓴᖅᑭᑦᑎᓗᑎᒃ ᐃᖅᑲᓇᐃᔮᒃᓴᒥᑦ ᒪᓕᒃᓗᑎᒃ ᓯᕗᓪᓕᖕᒥᑦ 

ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓᓂ, ᓴᖅᑭᔮᖅᑎᑕᐅᓂᖓᓂ, ᕿᒥᕐᕈᔭᐅᔾᔪᑎᒃᓴᖏᑦ ᐊᓯᖏᓪᓗ 

ᖃᐅᔨᓴᕈᑕᐅᔭᕆᐊᓖᑦ; 

b) ᐊᑐᕈᓐᓃᖅᑎᑕᐅᓗᓂ ᑎᒃᑯᐊᖅᓯᔾᔪᑎ ᓄᑖᒥᒃᓗ ᓴᖅᑭᑦᑎᓗᑎᒃ ᐃᖅᑲᓇᐃᔮᒃᓴᒥᑦ ᒪᓕᒃᓗᑎᒃ 

ᕿᒥᕐᕈᓚᐅᕐᓗᑎᒃ ᐋᖅᑭᒋᐊᖅᓯᓗᑎᒃᓗ ᓯᕗᓪᓕᖕᒥᑦ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓᓂ, 

ᓴᖅᑭᔮᖅᑎᑕᐅᓂᖓᓂ, ᕿᒥᕐᕈᔭᐅᔾᔪᑎᒃᓴᖏᑦ ᐊᓯᖏᓪᓗ ᖃᐅᔨᓴᕈᑕᐅᔭᕆᐊᓖᑦ; 

c) ᐊᑐᕈᓐᓃᖅᑎᑕᐅᓗᓂ ᑎᒃᑯᐊᖅᓯᔾᔪᑎ ᓴᖅᑭᑕᐅᒃᑲᓐᓂᕐᓗᓂ ᐃᖅᑲᓇᐃᔮᖅ ᐱᒋᐊᕐᕕᖓᓂᑦ 

ᓈᒻᒪᒍᓐᓃᕐᕕᒋᓚᐅᖅᑕᖓᓂᑦ ᐃᖏᕐᕋᓂᖓᓂᑦ; 

d) ᐊᑐᕈᓐᓃᖅᑎᑕᐅᓗᓂ ᑎᒃᑯᐊᖅᓯᔾᔪᑎ, ᑎᒃᑯᐊᖅᑕᐅᔪᖅ  ᐱᓇᔪᖃᑕᐅᓯᒪᔪᕐᓗ ᐊᐱᖅᓱᖅᑕᐅᒃᑲᓐᓂᕐᓗᑎᒃ, 

ᐊᔾᔨᒋᙱᑕᖏᓐᓂᑦ ᐊᐱᖅᑯᑎᖃᐅᕐᓗᑎᒃ, ᑭᖑᓂᐊᒍᓪᓗ ᐊᔪᐃᓐᓈᕆᔭᐅᔪᓐᓇᐃᓪᓕᓗᓂᓗ ᐱᓇᔪᒃᑐᒧᑦ; 

e) ᓇᓗᓇᐃᕐᓗᒍ ᑎᒃᑯᐊᖅᑕᖅ ᐱᓇᔪᒃᑐᕐᓗ, ᐱᔭᕆᐊᖃᖅᐸᑦ, ᐱᔪᓐᓇᖅᑐᓄᑦ ᐊᑎᖃᖃᑕᐅᓕᕐᓗᓂ 

ᐃᖅᑲᓇᐃᔮᒃᓴᖅ ᕿᒥᕐᕈᔭᐅᒃᑲᓐᓂᓚᐅᖅᑎᓪᓗᒍ ᑖᒃᑯᐊ ᕿᒥᕐᕈᔭᐅᓂᐊᕐᓗᓂ ᑭᑭᑕᐅᓂᖓ ᐱᓇᔪᒃᑑᑉ 

ᐱᔪᓐᓇᖅᑐᑦ ᐊᑎᖏᑦ ᐋᖅᑭᒃᑕᐅᓚᐅᖅᓯᒪᔪᑦ ᐃᖅᑲᓇᐃᔮᖅ ᐅᒃᑯᐃᖅᑕᐅᑎᓪᓗᒍ ᓇᒦᓐᓂᖓᓘᓐᓃᑦ 

ᐱᓇᔪᒃᑑᑉ ᐱᔪᓐᓇᖅᑐᑦ ᐊᑎᖏᓐᓂᑦ; 

f) ᐃᖅᑲᓇᐃᔮᒃᓴᖅ ᓴᖅᑭᓪᓗᒋ, ᐊᐱᖅᓱᕐᓗᑎᒃ ᖃᐅᔨᓴᐃᒃᑲᓐᓂᕐᓗᑎᒡᓘᓐᓃᑦ ᖃᓄᐃᓕᐅᖁᔨᓗᑎᒃᓘᓐᓃᑦ 

ᑎᑎᕋᖅᓯᒪᔪᑦ ᒪᓕᒃᓗᒋᑦ ᐅᕙᓂ (a)−ᒥᑦ (e)−ᒧᑦ ᐱᓕᕆᐊᖑᓗᑎᒃ ᐃᖅᑲᓇᐃᔭᖅᑐᓕᕆᔨᒧᑦ ᕿᒥᕐᕈᔩᓪᓗ 

ᐃᓚᐅᓚᐅᙱᑦᑐᑦ ᓯᕗᓪᓕᖕᒥᑦ ᐃᖅᑲᓇᐃᔮᒃᓴᖅ ᐅᒃᑯᐃᖓᑎᓪᓗᒍ; 

g) ᓇᓗᓇᐃᕐᓗᒍ ᑎᒃᑯᐊᖅᑕᐅᓂᖓᓂ, ᐊᑑᑎᖃᖅᐸᑦ, ᑲᑎᓯᒪᔪᑦ ᐱᔪᓐᓇᖅᑐᑦ ᐊᑎᖏᑦ 

ᓈᒻᒪᙱᓕᐅᕈᑎᖃᓚᐅᕋᓗᐊᖅᑎᓪᓗᒍ ᐃᖅᑲᓇᔮᒃᓴᓕᕆᓂᖕᒧᑦ ᑎᑎᖅᑲᑎᒍᓪᓘᓐᓃᑦ ᑲᑎᒪᔨᕋᓛᑦ 

ᓈᒻᒪᒍᓱᒃᐸᑕ ᑕᐃᓐᓇ ᓈᒻᒪᙱᓕᐅᕈᑕᐅᓚᐅᖅᑐᖅ ᐊᔾᔨᐅᑎᑦᑎᓚᐅᙱᒃᑯᓂᑦ ᐱᓇᔪᒃᑐᒧᑦ. 

22.   ᖃᓄᐃᓕᔭᐅᔪᑦ ᐃᖅᑲᓇᐃᔮᒃᓴᒧᑦ ᐊᔪᐃᓐᓈᕆᓂᖕᒧᑦ ᑲᑎᒪᔨᕋᓛᖏᓐᓄᑦ ᑕᒡᕙᐅᕗᑦ ᐊᔪᓐᓇᓈᖅᑕᐅᔪᓐᓇᕋᓂᓗ. 

ᐱᔪᓐᓇᕐᓂᖃᕐᕖᑦ 

 

23. ᑭᒃᑯᑐᐃᓐᓇᖕᓄᑦ ᐱᔨᑦᑎᕋᖕᓂᖕᒧᑦ ᐱᖁᔭᑦ 

24. ᐃᖅᑲᓇᐃᔮᒃᓴᖅᑖᖅᑐᓕᕆᓂᖕᒧᑦ ᕿᒥᕐᕈᓃᑦ ᐊᔪᐃᓐᓈᕆᓂᖕᒧᑦᓗ ᒪᓕᒋᐊᓕᑦ 

 

 

ᖃᐅᔨᒋᐊᕐᕕᒃᓴᑦ  

 

25. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ ᐅᕗᖓ ᖃᐅᔨᒋᐊᕐᓗᑎᑦ: 

 

Director, Recruiting and Staffing 

Department of Finance 

Iqaluit, Nunavut  

867-975-6222 

ᐅᐃᒍᐊᕈᓯᖅ A 

ᐃᖃᓗᐃᑦ: 

Director, Recruiting and Staffing 

Department of Finance 

Government of Nunavut 

Box 100, Station 430 

Iqaluit, Nunavut X0A 0H0 

ᐅᖄᓚᐅᑖ: 867-975-6222 

ᓱᑲᑦᑐᒃᑯᑦ: 867-975-6220 

ᐃᕐᖐᓐᓇᒃᑰᕈᑖ: IqaluitStaffingAppeals@gov.nu.ca 

 

ᕿᑭᖅᑖᓗᒃ: 

Director, Regional Operations 

Qikiqtaaluk Region 

Department of Finance 

Government of Nunavut 

PO Box 239 

Igloolik, Nunavut X0A 0L0 

ᐅᖄᓚᐅᑖ: 867-934-2056 

ᓱᑲᑦᑐᒃᑯᑦ:  867-934-2027 

ᐃᕐᖐᓐᓇᒃᑰᕈᑖ: QikiqtaalukStaffingAppeals@gov.nu.ca 

 

ᑭᕙᓪᓕᖅ: 

Director, Regional Operations 

Kivalliq Region 

Department of Finance 

Government of Nunavut 

PO Box 460 

Rankin Inlet, Nunavut X0C 0G0 

ᐅᖄᓚᐅᑖ: 867-645-8065 

ᓱᑲᑦᑐᒃᑯᑦ:  867-645-8097 

ᐃᕐᖐᓐᓇᒃᑰᕈᑖ: KivalliqStaffingAppeals@gov.nu.ca 

 

ᕿᑎᖕᒥᐅᑦ: 

Director, Regional Operations  

Kitikmeot Region 

Department of Finance 

Government of Nunavut 

PO Box 2375 

Cambridge Bay, Nunavut X0B 0C0 

ᐅᖄᓚᐅᑖ: 867-983-4042 

ᓱᑲᑦᑐᒃᑯᑦ:  867-983-4041 

ᐃᕐᖐᓐᓇᒃᑰᕈᑖ: KitikmeotStaffingAppeals@gov.nu.ca 

